           Koxlear nevritin əmələ gəlməsində istehsalat   
                faktorlarının rolu və profilaktikası 

  Daxili qulağın neyro-santral qrup xəstəliklərindən ən çox rast gəlinəni koxlear nevritlərdir (eşitmə sinirinin iltihabı ) .Koxlear nevrit dedikdə Corti cismindən beyin qabığına qədər eşitmə sinirinin hər hansı bir hissəsinin iltihabı nəzərdə tutulur .İltihab zamanı eşitmə siniri hüceyrələrində və neyroepitelial hüceyrələrdə (Corti cismində ) degenerasiya baş verir , retension  atrofiya inkişaf edir . Etiologiya 
1.İnfeksion nevritlər 
2.Toksiki nevritlər 
3.Travmatik nevritlər
 Toksiki nevritlər –məişət –istehsalat zəhərləri  ( benzol , civə ,qurğuşun buxarları ) və bəzi ototoksiki dərman maddələrinin nəticəsində əmələ gəlir .Toksiki maddələr eşitmə sinirinə 2 mexanizmlə təsir göstərir 
a) labirintin damarlarına  təsir göstərərək onun qidalanmasını pozur və nəticədə nevrit əmələ gəlir ( benzol , fosfor , qurğuşun ,anilin , nikotin )
b) bilavasitə eşitmə sinirinə seçici təsir göstərərək onun nevritini törədir (xinin , arsen ,aminoqlikozid qrupu antibiotiklər )
 Ümumiyyətlə 5 yaşına qədər uşaqlara ototoksiki təsirinə görə streptomisin , kanomisin , monomisin ,gentamisin  kimi antibiotikləri təyin etmək olmaz . Yalnız aşağıdakı hallarda buna icazə verilir : 
1.Çox ağır xəstələrdə 
2.Digər antibiotiklərdən heç biri effekt vermədikdə 
3.Xəstəliyi törədən mikroorqanizm yalnız bu antibiotklərə həssas olduqda 
 Koxlear nevritin müalicəsi .Toksiki nevritlərdə zədələyici faktoru orqanizmdən xaric etmək üçün infuzion terapiya tətbiq edilir .Daha sonra müaalicə bütün koxlear nevritlərdə bərpaedici vasitələrlə davam etdirilir . ATF ,nikotin turşusu , B qrup vitaminlər , kavinton , pirasetam , serebrolizin təyin edilir 
 
